
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹ ՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
Ո Ր Ո Շ ՈՒ Մ
15 փետրվարի 2012 թվականի (40Ա
քաղ. Երևան
«ՌԵՅԳԱԼ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ «ԿԱՐՃԱՂԲՅՈՒՐ ՓՀԷԿ-2» ՓՈՔՐ ՀԻԴՐՈԷԼԵԿՏՐԱԿԱՅԱՆԻ ՎԵՐԱԲԵՐՅԱԼ ՓԱՍՏԱԹՂԹԵՐԸ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ ՆԵՐԿԱՅԱՑՆԵԼՈՒ ԺԱՄԿԵՏԸ ԵՐԿԱՐԱՁԳԵԼՈՒ ՄԱՍԻՆ
Հիմք ընդունելով «Էներգետիկայի մասին» Հայաստանի Հանրապետության օրենքի 
30-րդ հոդվածը, Հայաստանի Հանրապետության էներգետիկայի կարգավորող հանձնաժողովի 2002 թվականի հունվարի 30-ի «Հայաստանի Հանրապետության էներգետիկայի բնագավառում գործունեության լիցենզավորման կարգը հաստատելու մասին» (4 որոշումը և հաշվի առնելով «ՌԵՅԳԱԼ» սահմանափակ պատասխանատվությամբ ընկերության 2012 թվականի հունվարի 30-ի (01/12 գրությունը՝ Հայաստանի Հանրապետության հանրային ծառայությունները կարգավորող հանձնաժողովը որոշում է.

1. Հայաստանի Հանրապետության հանրային ծառայությունները կարգավորող հանձնաժողովի 2010 թվականի նոյեմբերի 19-ի «ՌԵՅԳԱԼ» սահմանափակ պատասխանատվությամբ ընկերությանը «Կարճաղբյուր ՓՀԷԿ-2» փոքր հիդրոէլեկտրակայանի կառուցման լիցենզիա տրամադրելու մասին» №650Ա որոշման 2-րդ կետով հաստատված №0381 լիցենզիայի պայմանների 8.1 կետում «2012 թվականի փետրվարի 15-ը» բառերը փոխարինել «2012 թվականի հունիսի 15-ը» բառերով:
2. Հանձնարարել «ՌԵՅԳԱԼ» սահմանափակ պատասխանատվությամբ ընկերությանը` (0381 լիցենզիայի պայմանները ոչ պատշաճ կատարելու և «Կարճաղբյուր ՓՀԷԿ-2» փոքր հիդրոէլեկտրակայանի տեխնիկական և բնապահպանական փորձաքննություն անցած նախագիծը Հայաստանի Հանրապետության հանրային ծառայությունները կարգավորող հանձնաժողով ներկայացնելու ժամկետը երկրորդ անգամ երկարաձգելու համար, սույն որոշումն ուժի մեջ մտնելու պահից`
1) երկշաբաթյա ժամկետում, «ԱԿԲԱ-ԿՐԵԴԻՏ ԱԳՐԻԿՈԼ ԲԱՆԿ» փակ բաժնետիրական ընկերության կողմից 2010 թվականի նոյեմբերի 15-ի (01-2192 բանկային երաշխիքի համաձայն սառեցված երեք միլիոն դրամ երաշխիքային գումարից մեկ միլիոն երեք հարյուր իննսունութ հազար յոթ հարյուր հիսուն դրամը (900005028130 հաշվեհամարով փոխանցել Հայաստանի Հանրապետության պետական բյուջե և փոխանցումը հավաստող փաստաթղթի պատճենը ներկայացնել Հայաստանի Հանրապետության հանրային ծառայությունները կարգավորող հանձնաժողով.
2) մեկամսյա ժամկետում երկու միլիոն յոթ հարյուր իննսունյոթ հազար հինգ հարյուր դրամ գումարի երաշխիք ներկայացնել Հայաստանի Հանրապետության հանրային ծառայությունները կարգավորող հանձնաժողով` մինչև 2012 թվականի օգոստոսի 19-ը գործողության ժամկետով:
3. Սույն որոշումն ուժի մեջ է մտնում ստորագրման պահից:

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ
 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀ՝
 Ռ.ՆԱԶԱՐՅԱՆ
 ք. Երևան
 15 փետրվարի 2012թ.

